
  

Cafwyd y syniad ar gyfer y gweithgaredd hwn wedi i aelod pryderus o'r cyhoedd 
gysylltu. Roedd yn dymuno codi ymwybyddiaeth am wiberod ar draeth poblogaidd yn 
Sir Benfro. Nid yw'n bosibl codi arwydd bob tro, ond mae ymgysylltu â phlant lleol 
mewn gweithgaredd sy'n hwyl ac yn codi ymwybyddiaeth, yn gallu bod yn effeithiol 
iawn. Y cyfan sydd arnoch ei angen yw paent, cerrig crynion, awdurdod lleol neu 
dirfeddiannwr sy'n barod i roi lle i'r cerrig, a grŵp parod o bobl. Buom ni'n gweithio 
gydag ysgolion, sgowtiaid/geidiaid a grwpiau cymunedol eraill. Y syniad yw cael cymaint 
â phosibl o aelodau o'r cyhoedd i ddod o hyd i'r cerrig, rhannu eu lluniau ar gyfryngau 
cymdeithasol, er enghraifft Facebook/Twitter, ac yna cuddio'r cerrig eto er mwyn i eraill 
ddod o hyd iddynt, gan ledaenu ymwybyddiaeth bositif o wiberod mewn ffordd sy'n 
ymgysylltu. Mae'r gweithgaredd hwn yn gweithio gyda grwpiau o bob oed - beth am 
ofyn i grwpiau cymunedol lleol gymryd rhan a chreu llwybr ar eich safle gwiberod? 

Defnyddiau: 
• Cerrig crynion neu gerrig lleol 

(peidiwch â mynd â nhw o'r 
traeth - weithiau mae 
canolfannau garddio yn gwerthu 
bagiau rhad o gerrig crynion) 

• Ffedogau (dewisol ond doeth) 
• Llieiniau bwrdd gwrth-ddŵr neu 

bapur leinio 

 GWNEWCH! 
Sicrhewch fod y cerrig yn lân ac yn sych. 
Os oes amser gennych i baratoi ymlaen 
llaw, peintiwch o dan y cerrig gyda 
phaent gwyn, cyn diwrnod y 
gweithgaredd. Yma, gallwch roi 
gwybodaeth ychwanegol a dolen. Crëwch 
eich tudalen eich hun, crëwch ddolen at 
Facebook/Twitter neu tagiwch ARG UK. 

1 2 Wedi cyflwyno ysgol neu grŵp 
cymunedol lleol i wiberod, 
dechreuwch arni trwy ofyn 
iddynt wisgo ffedogau ac 
ysgrifennu eu henw cyntaf dan 
garreg o'u dewis gan ddefnyddio 
pen ffelt. Mae hyn yn personoli 
eu cerrig. 

• Paent acrylig mewn dewis o 
liwiau (gweler ‘Adnoddau’) 

• Brwsys paent a photiau plastig ar 
gyfer y paent a dŵr i olchi'r 
brwsys 

• Pennau ffelt du parhaol (Sharpies) 
• Chwistrell farnais clir (dewisol) 

9. LLWYBRAU CERRIG 
GWIBEROD 

CYFLWYNIAD 

Adders are Amazing! Gwiberod Gwych! 



 

Ychwanegwch weddill eich 
geiriau yn nes ymlaen pan fydd 
y garreg yn sych. A nawr, 
bydded i'r paentio ddechrau! 
Anogwch bobl i ddefnyddio 
patrymau a siapiau gwiberod 
gyda lliwiau llachar eu 
cynefinoedd. 

Gadewch i’r cerrig sychu cyn rhoi 
un cot arall o chwistrell farnais clir 
iddynt (dewisol). Peidiwch â 
gwneud hyn ar y safle, a sicrhewch 
eich bod yn gwneud hyn mewn lle 
sydd wedi ei awyru'n dda bob tro - 
yn ddelfrydol, allan yn yr awyr 
agored. 

Os yn bosibl, ewch â'r grwp 
allan ar ôl peintio'r cerrig er 
mwyn gweld cynefin y 
gwiberod. Dyma gyfle i 
siarad mwy â'r grŵp, ac i 
ofyn i'r plant guddio eu 
cerrig eu hunain ar hyd y 
llwybr er mwyn i eraill ddod 
o hyd iddynt. 

GWNEWCH! 

Mae'r gweithgaredd hwn yn 
gweithio'n dda gyda phob oed a 
gallu, felly ewch amdani a 
byddwch yn greadigol gyda'ch 
ysgolion a'ch grwpiau cymunedol 
lleol! Buom ni'n gweithio gyda'r 
Geidiaid, elusennau sy'n gweithio 
gyda Chyn-filwyr (The VC Gallery) 
ac ysgolion er mwyn creu 
llwybrau cerrig gwiberod unigryw 
a gwahanol ar safleoedd 
gwahanol. 

